
GOUVÈNÈ CUOMO LANSE PWOGRAM BOUSDETID POU ANKOURAJE MEYÈ ELÈV KI FINI AK LEKÒL 

SEGONDÈ POU YO KONTINYE AK ETID YO NAN DOMÈN STEM 

 

Gouvènè Andrew M. Cuomo jodi a te anonse lansman New York State Science, Technology, Engineering 

and Mathematics (STEM) Incentive Program (Pwogram Ankourajman pou Syans, Teknoloji, Jeni ak 

Matematik Eta New York), ki pral ankouraje meyè elèv segondè ak pi entelijan yo pou yo kontinye ak 

etid wot teknoloji yo mande anpil epi pou yo konstwi fiti yo nan New York. Pwogram nan ofri yon bous 

detid konplè SUNY oubyen CUNY pou premye dis pousan elèv nan chak lekòl segondè New York si yo 

espesyalize nan yon domèn STEM epi travay nan yon dyòb STEM nan Eta New York pandan senkan apre 

gradyasyon. 

 

“Grasa èd na p bay meyè elèv New York ak pi entelijan yo pou yo lanse karyè yo nan leta ak domèn 

STEM, n ap mete baz pou yon vre mendèv nivo entènasyonall,” te deklare Gouvènè Cuomo. “Pwogram 

sa ofri yon kokenn pwogrè pou dis pousan meyè elèv lekòl segondè nou yo, epi li pral ouvri pòt pa 

sèlman pou yo men pou Eta nou an anjeneral. Mwen fyè pou m lanse STEM Incentive Program ane sa, 

epi m ankouraje tout elèv ki kalifye yo pou yo aplike jodi a.” 

 

“Atravè New York, karyè STEM ap devlope 2.5 fwa pi vit pase sa ki genyen yo nan nenpòt lòt domèn, epi 

pwogram ankourajman Gouvènè a se yon bèl okazyon pou pwochen jenerasyon an ranpli vid la,” te 

deklare Rektè SUNY a, Nancy L. Zimpher. “Pwogram nan bay elèv ki nan tèt klas yon edikasyon nivo 

entènasyonal nan domèn yo mande anpil pandan l ap kreye yon meyè talan yo pou eta a kote mendèv 

ak ekonomi nou an bezwen sa plis. Nan SUNY, nou swete mete pwogram tou nèf sa anplas epi fè l 

mache.” 

 

“Pwogram inovativ tankou STEM Incentive Awards pral ede elèv fè konpetisyon nan domèn akademik 

esansyèl pou fiti eta ak nasyon nou an,” te deklare Rektè Enterimè CUNY a, William P. Kelly. 

 

“Atravè pwogram sa, Eta New York ap ede fasilite yon koneksyon ant yon enterè elèv nan STEM ak 

kapasite yo pou yo reyisi nan yon karyè STEM,” te deklare Elsa Magee, Prezidan Enterimè New York 

State Higher Education Services Corporation (HESC), ajans eta a ki pral jere pwogram nan. “Sibvansyon 

sa yo pral ankouraje plis elèv ki gen plis talan nou yo kontinye ak lanmoun yo gen pou syans, teknoloji, 

jeni ak matematik nan Eta New York, ki nan benefis ekonomi eta nou an dirèkteman ak ekonomi 

mondyal la, anjeneral.” 

 

Pou kalifye pou resevwa yon sibvansyon STEM, yon elèv dwe nan yon lekòl segondè Eta New York epi 

klase pami dis pousan meyè elèv pwomosyon li a (apati pwomosyon 2014 la) epi enskri nan etid 

foultaym nan yon kolèj SUNY oubyen CUNY nan sesyon otòn nan apre gradyasyon lekòl segondè. W ap 

jwen detay sou sibvansyon ak aplikasyon sou sitwèb New York State Higher Education Services (HESC) a 

nan HESC.ny.gov. Aplikasyon yo dwe rive nan dat 15 dawout 2014. 

 

Enfòmasyon sou HESC: HESC se ajans èd finansye pou elèv Eta New York, k ap ede moun peye pou kolèj, 

epitou li se premye ajans nan peyi a ki ofri sibvansyon ki baze sou bezwen ak lajan rekonpans bousdetid 

pou elèv ki prale nan kolèj. Nan baz HESC, gen pwogram tankou Tuition Assistance Program [Pwogram 

Asistans pou Peye Lekòl (TAP)] plizyè bousdetid leta, sibvansyon federal pou antre nan kolèj ak yon 

pwogram Epay pou Ale nan Kolèj ki gen anpil siksè. HESC pèmèt anpil ak yon pakèt Nouyòkè antre nan 

kolèj chak ane grasa pwogram tankou pwogram sa yo, epitou grasa konsèy li ofri pou elèv yo, pou fanmi 

yo, ak pou konseye yo. Nan ane akademik 2012-13, HESC te ede plis pase 342.000 elèv reyalize rèv kolèj 

yo. Pou fè sa, li te bay $979,4 milyon dola sou fòm sibvansyon, bousdetid ak benefis pou anilasyon dèt 

lajan prete, san bliye $931 milyon dola li te bay nan Pwogram Asistans pou Peye Lekòl (TAP). 

